
Նախաբան 
    

     21-րդ դարում հանրակրթությունը նպատակ ունի ձևավորելու որոշակի 

կարողություններով զինված սովորող, որը պատրաստ է դիմագրավելու ցանկացած 

փոփոխության, քննական վերլուծության ենթարկելու իրադրությունը, մշակելու 

քայլեր, առաջարկելու փոփոխություններ, գործելու հանուն հանրության, հանուն իր 

երկրի բարօրության ամրապնդման և բարգավաճման: 

Պետական չափորոշիչի համաձայն կրթությունը  հանրակրթության ներսում 

ներառում է սովորողի յուրացման համար նախատեսված գիտելիքները, 

մանկավարժական և հոգեբանական աշխատանքները, բարոյական, մշակութային, 

ազգային ու համամարդկային արժեքները: Նրա բաղադրիչներն են ` ա)  գիտելիքի 

համակարգ, բ) արժեքային համակարգ,  գ) կարողությունները ու հմտությունները: 

Ուսուցման նպատակն է օգնել, որ մարդը սովորի, ձեռք բերի գիտելիքներ, կարողանա 

կիրառել և հարստացնել դրանք: Եթե աշակերտը սովորում է, նա ավելի շատ է 

իմանում և ավելի շատ բան է կարողանում անել:  

Գնահատումը (ստուգումը) կարևոր է, որովհետև այն տեղեկություններ է հաղորդում 

աշակերտների ձեռքբերումների և ուսուցման արդյյունավետության մասին: 

Գնահատումը (ստուգումը) սովորելու և սովորացնելու անբաժանելի մասն է կազմում: 

Այն չի կարող լինել այդ գործընթացից դուրս ծրագրված մի բան: 

   Ծրագիր 

 

Սովորեցնել և սովորել                                                     գնահատում 

Գնահատումը լայն հասկացություն է, որը նկարագրում է ցանկացած 

գործունեություն, որ կարող է տեղի ունենալ սովորողի կամ սովորողների 

գիտելիքների և կարողությունների մասին տեղեկություններ ստանալու նպատակով: 

Ըստ ամերիկայի գիտնական Բենջամի Բլումի¹՝  ներքոհիշյալ դասակարգումը կարելի 

է դիտել որպես գնահատման հիմնաքար:Բենջամին Բլումն առանձնացնում է վեց 

բաղադրիչ. 

 

1. Գիտելիք  

2. Ընկալում 

3. Կիրառում 

4. Վերլուծում 

5. Համադրում 

6. Գնահատում կամ արժևորում 

Ըստ այդ ամենի` սովորողը կարողանում է նկարագրել, բացատրել, մեկնաբանել, 

հիմնավորել, ամփոփել, գնահատական տալ: Ըստ իմ հետազոտական աշխատանքի 

նպատակի՝  աշակերտներիս պետք է ուղղորդեմ կազմել այնպիսի առաջադրանքներ, 

որտեղ կպահանջվի ճշգրտել, հիմնավորել, քննարկել, փաստարկներ բերել և 

գնահատել իրենք իրենց ընկերներին: 

Սովորեղների առաջադիմության ընթացիկ գնահատման համակարգը բաղկացած է 2 

իրար փոխլրացնող ձևերից` ա) ձևավորող գնահատում, բ) ամփոփիչ միավորային 

գնահատում: 

Ձևավորող գնահատումը տեղեկատվություն հավաքելու անընդհատ գործընթաց է  

ուսուցման ընթացիկ, ուժեղ և թույլ կողմերի վերաբերյալ, որն օգնում է ուսուցչին 

վերանայել դասընթացի պլանավորումը և իր կարծիքն է հայտնում սովորողի 

առաջադիմության մասին: Երբեմն ձևավորող գնահատումը կիրառվում է լայն 

իմաստով` ներառելով հարցաթերթիկներից և խորհրդատվություններից քաղված 

քանակական առումով չփոփոխվող տեղեկատվությունը: 

Ձևավորող գնահատման ուժեղ կողմն այն է, որ նպաստում է ուսուցման 

բարելավմանը, իսկ թույլ կողմն այն է, որ կախված է պատասխան արձագանքի 

բնույթից: 

Իմ հետազոտության նպատակն այն է, որ կարողանամ բացահայտել ձևավորող 

գնահատականի ազդեցությունը նյութի յուրացման բարելավման վրա` նշելով և՛ 

հաջողությունները և՛ թերացումները: 

 

 

Գրականության ակնարկ 

Ըստ Ջևոֆ Փեթթի²՝  ձևավորող գնահատումը սովորողներին տրվող տեղեկատվական 

հետադարձ կապն է այն ժամանակ, երբ նրանք դեռ սովորում են նյութը, որպեսզի 

գնահատումն իսկապես ձևավորող լինի, տեղեկատվությունը սովորողի կողմից պետք 

է կիրառվի բարելավման նպատակով: 

 

 

        

 

 

 

 

Ձևավորող գնահատման ձևերն ու միջոցներն են՝  

1. Բանավոր հարցում 

2. Տնային աշխատանք 

3. Հայտորոշիչ թեստ 

4. Քննարկում 

5. Հետադարձ գնահատում (ինքնագնահատում) 

6. Համագործակցային աշխատանք 

7. Գործական աշխատանք (պատի թերթ, քարտային աշխատանք և այլն): 

Գնահատման դերը թերությունների հայտորոշումն է, շտկում պահանջող 

թիրախները որոշելը, շտկումների իրականացնելը և նորից ստուգելը: Գնահատումը 

կարող է ոգեշնչել, քաջալերել և ապահովել հետադարձ կապ, որն էական է արագ 

շտկող աջակցությունը թիրախավորելու համար: Շտկման վրա ծախսող ժամանակից 

ու ջանքերից է ուսումնառության որակը: 

Գնահատման ձևանմուշները, յուրացման թեստերը ,ինքնափոխադարձ և նմուշային 

գնահատումը, հայտորոշիչ հարցադրումը առաջընթացը խթանելու արդյունավետ 

ռազմավարություններն են: Գնահատումը դիտարկվում է որպես հիմնախնդիր: 

Դասարանում ուսուցչի ցանկացած գործողություն կարող է ձևավորող դառնալ: 

Ուսուցիչների համար գնահատման հիմանական կիրառվող ձևն ընթացիկ կամ 

ձևավորող գնահատումն է, սակայն որոշակի վերապահությամբ: Աշակերտի համար 

շատ կարևոր է սեփական հաջողությունների գիտակցումը և ուսուցչի կողմից դրանք 

փաստելը: Ձևավորող գնահատումը կարելի է ներկայացնել այսպիսի գծապատկե- 

րով ` 

Դասավանդում         ուսումնառություն         ուսուցանող գնահատական     

անդրադարձ         բարելլաված ուսուցում: 

Գործնական  համատեքստ 

Հետազոտական  աշխատանքի համար ընտրել եմ 6-րդ դասարանը: Որպեսզի 

ձևավորող գնահատականը ծառայի իր նպատակին արդյունավետ,ընտրել եմ 

ուսուցման խմբային տարբերակը՝ ձևավորելով խառը խմբեր, խմբերից միայն մեկում 

կա թույլ մոտիվացիայով աշակերտ: 

Հետազոտական աշխատանքիս թեման Շառլ Ազնավուրի <<Ազնավուրը Ազնավուրի 

մասին>>աշխատությունն է: Աշակերտների համար շատ հոգեհարազատ էր թեման, 

յուրաքանչյուր դասի համար հատուկ նպատակ եմ դրել, քանի որ 6-րդ դասարանում 

մենք ուշադրություն ենք դարձնում խոսքի ճիշտ և գրագետ կառուցմանը, ազատ 

շարադրանք գրելու կարողություններին, մտքերի ճիշտ դասավորությանը, այդ ամենը 

հաշվի առնելով ակնկալում եմ վերջնարդյունք, որ աշակերտները պետք է 

կարողանան ճիշտ և տեղին օգտագործել բառերն ու բառակապակցությունները, 

կարողանան հիմնավորել արտահայտած մտքերն ու վերլուծել դրանք, շարադրել 

իրենց խոսքը՝ թույլ տալով ոճական հնարավորինս քիչ սխալներ, կարողանան 

գեղեցիկ և ազատ շարադրել իրենց արտահայտած մտքերն ու վերլուծել դրանք: 

Ուսումնասիրելով Շառլ Ազնավուրի կյանքը և ստեղծագործական ուղին ՝ իմ առջև 

դրել եմ նպատակ՝ 

ա) Ճանաչելու << Դարի արվեստագետ >>, << Ֆրանսիայի փոփ-աստված >>,  

<<Շանսոնի վարպետ >>, <<Ֆրանսիացիների Ֆրեկ Սինատրա>> երգահան, գրող, 

կինոդերասան և հասարակական գործիչ Շառլ Ազնավուրին: 

բ) Արժևորելու << Դարի արվեստագետին >>, ով 94 տարեկանում հանդես էր գալիս 

բազում համերգներով, ճամփորդում էր աշխարհով մեկ, իրականացնում ոչ միայն 

համերգային, այլև բարեգործական և բազում այլ ծրագրեր, լի էր անսահման դրական 

էներգիայով ու ինչ-որ լավ բան անելու ցանկությամբ: 

Այս ամենից ես ակնկալում եմ հետևյալ վերջարդյունքները. 

ա) Վերարտադրել տեքստի բովանդակությունը: 

բ) Գնահատողական վերաբերմունք դրսևորել արվեստագետի զգացմունքների, 

խոհերի, վերհուշերի հանդեպ:  

գ) Ընկալել տալ բառերի ճիշտ ընտրության կարևորությունը: 

Առանձնահատուկ ուշադրություն պետք է դարձնեմ ինքնագնահատմանը և 

փոխադարձ գնահատմանը, հնարավորություն եմ տալու աշակերտներին ազատ 

արտահայտվել, վերլուծել: Նախապես կազմված էր հայտորոշիչ թեստեր  Շառլ 

Ազնավուրի մանկության, պատանեկության, ստեղծագործական կյանքի վերաբերյալ: 

Նրանք համեմատելու և զուգահեռներ են անցկացնելու արվեստագետի 

մտածելակերպի, զգայական աշխարհի հետ՝ փորձելով զուգահեռներ անցկացնել 

անձնական կյանքում տեղի ունեցած դժվարություների շուրջ: 

<< Իմ ճանապարհը հեշտ ու հանգիստ չի եղել: Շատ դառնություններ եմ ճաշակել այդ 

ճանապարհին. Երեսիս փակված դռներ, հեգնանքով և արհամարանքով լի ժպիտներ՝      

<< Մի համառեք>>, << Ոչինչ չունենք ձեզ համար>>, << Թողեք ձեր հասցեն կգրենք>>,        

<< Ամեն պատահական մարդու վրա ժամանակ չունենք կորցնելու>>… Ես ճաշակել 

եմ այդ բոլորը: Շատերի նման կուլ եմ տվել թուքս, զսպել եմ արցունքներս ու կուչ 

եկել: Շատերի նման զայրույթից պոռթկացել եմ, երբեմն կոպտել եմ, կոպտել են ինձ: 

Կասկած ու հուսահատությունը, բախտ չունենալու զգացողությունը հաճախ են 

գետնել ինձ, բայց ցավս թաքցրել եմ, քաշվել եմ պատյանիս մեջ և ուժ հավաքել 

դիմանալու, պայքարելու համար…>>:        Շառլ Ազնավուր 

 

Աշակերտները խմբերում կատարում են տրված հայտորոշիչ թեստը, քննարկում և 

համագործակցային աշխատանքով ներկայացնում են խմբի աշխատանքը՝ 

նկարագրելով խմբի յուրաքանչյուր անդամին և գնահատում միմյանց, ապա իրենց 

կազմած հարցադրումներով փոխադարձ գնահատում են մյուս խմբին: Գնահատման 

այս ձևում երևում է հետադարձ կապի առկայությունը: Իրենց սեփական կարծիքները, 

տեսակները փորձում են հայտնել երեխաները, օգնում են նաև իրենց խմբում թույլ 

մոտիվացիա ունեցող աշակերտին արտահայտելու իր կարծիքը: Այստեղ ունեմ նաև 

նպատակ ստուգելու, թե որքանով են սովորել և յուրացրել նյութը, չէ՞ որ ձևավորող 

գնահատակը սովորելու գնահատական է: 

Որպեսզի ձևավորող գնահատականը ծառայի իր նպատակին, այն է՝ յուրաքանչյուր 

անհատի զարգացում, անհրաժեշտ է հայտորոշել թերությունները, որոշել շտկում 

պահանջող թիրախները և աշակերտներին բացատրել շտկման եղանակները: 

Տեղեկությունը պետք է լինի ոչ միայն այն բանի վերաբերյալ, թե ինչպես շտկել, այլ 

նաև այն քայլերի, թե ինչպես շտկեն: Այն պետք է լինի կառուցողական, այսինքն՝  

առաջ ուղղորդել և դրական  ցույց տալ շտկման եղանակները, ոչ թե միայն սխալերը: 

Շտկումներից նորից անհրաժեշտ է ստուգել: Այս  << գտնել թերությունները, շտկել և 

առաջ անցնել >> սկզբունքները: Առաջին հայացքից կարող է թվալ, թե ձևավորող 

գնհատման կիրառման ուսումնասիրությունը բարելավելու նպատակով չափազանց 

աշխատատար է և արդյունքները անմիջապես հնարավոր չէ գնահատել, սակայն 

փորձը ցույց է տալիս, որ հայտորոշման և շտկման ամենօրյա հետևողական 

աշխատանքները կիրառելու դեպքում աշակերտները ձեռք են բերում 

մետաճանաչողական (աշխարհաճանաչողական) հմտություններ և դասավանդման 

օբյեկտից վերափոխվում են ուսումնասիրության սուբյեկտի՝ ձեռք բերելով աջակցող 

դերակատարում: Նրանք սովորում են պատասխանատվություն ստանձնել 

ուսումնառության վրա: Ըստ Ջեոֆ Փեթթի՝ << Փորձեք ցանկացած աշխատանքում 

որդեգրել ձևավորող մոտեցումը՝ հայտորոշելով դժվարությունները և բարելավման 

հնարավորությունները, պահանջելով, որ սովորողը աշխատի դրանց վրա, իսկ հետո 

արձանագրեք յուրաքանչյուր տեսակի բարելավումը>>: Ջեոֆ Փեթթին նշում է նաև, որ 

դա փոքրիկ, բայց կարևոր հաջողություն է, աշակերտները ավելի ակտիվ են, 

անկաշկանդ, դրսևորում են վերլուծական մտածողություն, մոտիվացիան ուղղված է 

ոչ թե միավորին, այլ գիտելիքի ձեռքբերմանը, բավականին անաչառ են 

ինքնագնահատականի և փոխադարձ գնահատման ժամանակ: 

Հետազոտական ընթացք 

 

1-ին դասի ընթացքում ուսումնասիրում ենք Շառլ Ազնավուր՝ <<Ազնավուրը 

Ազնավուրի մասին>>աշխատությունը: Որտեղ երեխաները պետք է իմանան Շառլ 

Ազնավուրի կենսագրությունից հատվածներ: Սովորել դասը կարդալ գեղեցիկ 

առոգանությամբ: Իմանալ դասի մեջ գրված նոր բառերի բացատրությունը: Իմանալ և 

արժևորել արվեստագետի դերը հասարակական կյանքում: 

Շառլ Ազնավուրի կենսագրությունից հատվածներ կարողանան ներկայացնել, 

կարդալ դասն արտահայտիչ: Պետք է կարողանան աշակերտները  ներկայացնել նոր 

բառերի բացատրությունները և օգտագործել նախադասությունների մեջ: Խոսել Շառլ 

Ազնավուրի տաղանդավոր հայ արվեստագետի մասին: 

Դասի ընթացքում դասարանը բաժանվում է 3 խմբի: Յուրաքանչյուր խմբի համար 

նախատեսված է հարցադրումներ: Առաջադրանքը ավարտին հասցնելու համար 

տրվում է ժամանակ:Իմաստի ընկալման փուլում կատարում են  քննարկումներ, 

վերլուծություններ և պատասխանում են հարցադրումներին: 6-րդ դասարանում ես 

ունեմ մեկ թույլ մոտիվացիայով աշակերտ, խմբի մյուս անդամերը ևս հատուկ 

ուշադրություն են դարձնում, օգնում են, որ նա ևս իրենց հետ ընգրկվի խմբային 

աշխատանքին: Աշխատանքի ավարտից հետո նրանց հանձնարարվում է հատված-

հատված կարդալ և հատուկ ուշադրություն դարձնել առոգանությանը: Այս փուլում 

ես հանգում եմ այն եզրակացությանը, որ դեռ կան անելիքներ դասը ավելի 

հետաքրքիր անցկացնելու համար: Աշակերտները իրենց նույնպես գնահատում են, 

նշում են իրենց առաջիկա աշխատանքը, ընթերցանության մեջ շտկումներ 

կատարելու վերաբերյալ: Այսուհետ աշակերտները ներկայացնում են կենսագրական 

տեղեկություններ Շառլ Ազնավուրի անվան ծագման մասին, քննարկում են, 

վերլուծում, որից հետո յուրաքանչյուրը պատմում է թե ինչ գիտի իր անվան 

նշանակության և ծագման մասին: Կշռադատման փուլում քննարկելուց, վերլուծելուց 

և հարցադրումներին անդրադառնալուց հետո աշակերտները նշում են իրենց 

թերությունները՝ խոստանալով, որ հաջորդ դասին կշտկեն դրանք: Աշակերտները 

անդրադարձ կատարեցին իմ կողմից տրված հարցերին՝ 1-ին ժամը ամփոփելու 

համար: 

                       1. Ներկայացնել փոքրիկ Շառլի և նրա քրոջ հարաբերությունները: 

                       2. Գրել յուրաքանչյուրը իր և եղբոր(կամ քրոջ) խաղերի և                    

                           չարաճճիությունների մասին. Համեմատեն Շառլ Ազնավուրի         

                           պատմածի հետ: 

2-րդ դասի ընթացքում Շառլ Ազնավուր՝ << Ազնավուրը Ազնավուրի մասին >> 

երեխաները սովորում են պատմել:                                                                                                                  

Դասի նպատակն է վերարտադրել հատվածի բովանդակությունը և ուշադրություն 

դարձնել հիմնական գաղափարի վրա: Որից հետո վերարտադրել տեքստը՝ 

ավելացնելով երկխոսությունների: Վերջնարդյունքում աշակերտը պետք է 

կարողաանա ներկայացնել հատվածի բովանդակությունը, մեկնաբանել հիմնական 

գաղափարը:Այնուհետև աշակերտները պետք է կարողանան ներկայացնել 

ավելացված երկխոսությունները գրավոր տեսքով: 

 Խթանման փուլում աշակերտներին նախապես հանձնարարված է լինում տեքստից 

ուշադրություն դարձնեն Շառլի և նրա քրոջ հարաբերություններին: Յուրաքանչյուր 

խմբին տրվում է ժամանակ իրենց քույրերի և եղբայրների խաղերի ,  

չարաճճիությունների մասին պատմելուն, որից հետո պետք է համեմատեն Շառլ 

Ազնավուրի պատմածի հետ: Ավարտելուց հետո, երբ աշակերտները բանավոր 

ներկայացնում են իրենց մանկության խաղերն ու չարաճճիությունները, նրանցից 

շատերը դժվարանում են գեղեցիկ խոսք կառուցելուց, որի համար ես ևս ունեմ 

աշխատելու պարտադիր պայման, որպեսզի ուղղեմ թերացումները, որովհետև 6-րդ 

դասարանում ուսուցիչը ունի անելիք աշակերտների ճիշտ և գեղեցիկ խոսքի 

կառուցման ժամանակ: 

 Կշռադատման փուլում քննարկումից հետո աշակերտները մեջբերում են անում այն 

հատվածներից, որ Շառլը և քույրը` Աիդան, իրար լավ էին հասկանում: Երբեք չէին 

մատնում իրար: Մեկի գործած մեղքի համար երկուսին հավասար էին պատժում, ու 

կարևորն այն էր, որ ոչ մեկին մյուսին չէր կշտամբում, քանի որ վերջին հաշվով նույն 

էր ստացվում. ինձ պատժում էին նրա մեղքի համար, նրան՝ իմ: Քրոջ ու եղբոր ջերմ 

հարաբերությունները, օրինակ էր նաև մեր աշակերտներին` որպես 

համերաշխության և ներողամտության հատկանիշ:  

Դասին անդրադաձ է կատարվում նախապես կազմված թեստերի միջոցով, որի 

ընթացքում ամփոփվում է դասը: Դասաժամը բավականին հագեցած էր նոր 

նյութերով և լրացուցիչ տեղեկություններով, աշակերտները յուրացրեցին դասը: Բայց 

կան նաև աշխատանքներ, որոնք պետք է կատարեմ անհատական թույլ 

աշակերտների հետ:                                               

3-րդ դասաժամին ես անդրադառնում եմ Շառլ Ազնավուր՝ <<Ազնավուրը Ազնավուրի 

մասին>>: Բառերի տեսակներն ըստ ձևի և իմաստի հարաբերության: Հոմանիշներ 

թեմային: Այս դասաժամի ընթացքում երեխաներին հանձնարարել էի իմանալ 

հատվածներ, սովորել Շառլ Ազնավուրի թևավոր խոսքերից և հատվածներ 

բանաստեղծություններից: Աշակերտներին հանձնարարված էր նաև 

տեղեկություններ հավաքել նրա ապրած կյանքի ծանր ժամանակաշրջանի մասին: 

Վերջնարդյունքում աշակերտները պետք է մտապահեն Շառլ Ազնավուրի թևավոր 

խոսքերից որոշ հատվածներ: Պետք է կարողանան արտասանել Ազնավուրի 

բանաստեղծություններից հատվածներ, որից հետո անդրադաձ  կկատարեն նրա 

ապրած ծանր ժամանակաշրջանին:  

Խթանման փուլում աշակերտները բաժանվում են 3 խմբի:                                                                                                                                                                  

1-ին խմբին հանձնարարված էր գրել շարադրություն, ընդգծելով տեքստում հոմանիշ 

բառերը:                                                                                                                                                 

2-րդ խմբին՝ Շառլ Ազնավուրին ներկայացնել  որպես դարի երգիչ և բանաստեղծ:                               

3-րդ խումբը պետք է պատմի այն ֆիլմերից, որտեղ նկարահանվել է Շառլ 

Անզնավուրը: 

Իմաստի ընկալման փուլում ուշադրություն եմ դարձնում յուրաքանչյուր խմբին 

տրված առաջադրանքին,  շարադրման ընթացքին, գեղեցիկ և գրագետ խոսքին և 

պատմելու ու ներկայացնելու կարողություններին: Աշակերտները ինձ հետ 

մասնակցում են իրենց ուղղելու, շտկելու թերացումներին: Նրանք նշում են նաև այն 

բոլոր տեղեկատվական միջոցները, որոնցից օգտվել են: Խմբում աշակերտներ կային, 

որոնք թերացել էին իրենց տրված հանձնարարությունը կատարելուց, փորձում եմ 

գտնել պատճառը, որ ինքն իրեն գնահատական տա, բացահայտի այն թույլ կողմերը, 

որոնց հետ կապված դեռևս անելիքներ կան: Ոսուցման բարելավման գործընթացում 

փորձում եմ հասկանալ, թե ինչպես հասնեմ նպատակիս աշակերտներին օգնելու և 

ուղղորդելու համար:  

Կշռադատման փուլում բացահայտում եմ խմբի յուրաքանչյուր աշխատանքի 

արդյունքները, որի համար գնահատում եմ լավ, միջին, վատ: Խմբերի բոլոր 

հարցադրումների անդրադառնալուց հետո կատարվում է ձևավորող գնահատումը, 

որի միջոցով շտկվում են և անդրադարձ արվում թերացումներին:                                                                                                                         

4-րդ դասաժամին ուսումնասիրում ենք Շառլ Ազնավուր՝ <<Ազնավուրը Ազնավուրի 

մասին>>: Բառերի տեսակները ըստ ձևի և իմաստի հարաբերության:  

Հոմանիշներ թեմային աշակերտները առանձնացնում են տեքստում  հոմանիշ 

զույգերը: Այնուհետև ներկայացնում են այն թեմաները, որոնցում Շառլ Ազնավուրը 

անդրադարձել է իր հայրենի երկրին: Մեջբերումներ են անում, իրենց կարդացած այն 

հատվածները, որում նշվում է Ազնավուրի կապը հայրենի երկրի հետ: 

Վերջնարդյունքում աշակերտները զույգերով տեքստից առանձնացնում են հոմանիշ 

զույգերը, մտապահում են Շառլ Ազնավուրի այն թեմաները, որտեղ շոշափում են 

հայկական մի քանի երգերում` <<Ջան>>, <<Ինքնակենսագրություն>> և <<Քեզ համար 

Հայաստան>>:  

Աշակերտները ներկայացնում են նաև Ազնավուրի կապը հայրենիքի հետ շատ սերտ 

է, ամբողջ կյանքը ապրելով Ֆրանսիայում ՝ Ազնավուրը երբեք չի մոռանում, որ նա 

հայ է:  

Խթանման փուլում աշակերտները միմյանց հարցնում են տեքստից առանձնացրած 

հոմանիշ զույգերը: Հոմանիշային զույգերի միջոցով նրանք ավելացնում են իրենց 

բառապաշարը և խոսքը ավելի գեղեցիկ են կառուցում: Դրանից հետո նրանք փորձում 

են իրար գնահատել, գնահատումը դառնում է փոխադարձ, որից հետո աշակերտները 

ներկայացնում են թույլ և ուժեղ կողմերը: Որի արդյունքում մենք տեսնում ենք 

ձևավորող գնահատման նպատակը, որը ստուգում է աշակերտի կողմից ժամանակի 

որոշակի հատվածում կոնկրետ նյութի յուրացման աստիճանը և բարելավում 

ուսուցումը: 

Տվյալների մշակում և վերլուծություն 

 

<<Ձևավորող գնահատում: Հետադաս կապի ուժը>> հետազոտական աշխատանքիս 

թեման ունի իր վերլուծական առանձնահատկությունները: 

 Ձևավորվող գնահատականը ունի հատուկ նպատակ ստուգել աշակերտի 

կողմից ժամանակի որոշակի հատվածում կոնկրետ նյութի  յուրացման 

աստիճանը և բարելավել ուսուցումը: 

 Ձևավորող գնահատումը կոչվում է նաև <<յուրացման գնահատում>>: 

 Այս գնահատման արդյունքները ես օգտագործում եմ սովորողի թույլ կողմերը 

որոշելու նպատակով, որպեսզի դրանք վերացվեն և սովորելու հետագա 

ընթացքը բարելավվի: Եթե այս արդյունքները օգտագործվեն ուսումնական 

ծրագրի արդյունավետությունը գնահատելու նպատակով, ապա այն 

կկատարելագործվի հետագայում: 

1-ին դասի ժամանակ կազմակերպվեց հարցադրումներով խմբային աշխատանք, 

որտեղ հատուկ ուշադրություն դարձվեց թույլ մոտիվացիա ունեցող աշակերտին: Այս 

դասաժամի վերլուծումները, քննարկումներն ավարտելուց հետո ես ուղղորդում եմ 

աշակերտներիս հիմնավորել ձևավորող գնահատականը ընթացքում: 

2-րդ դասաժամի ավարտից հետո ես հասկացա, որ ունեմ անելիքներ, որովհետև 6-րդ 

դասարանում ուսուցիչը աշակերտներին պետք է ուղղորդել ճիշտ և գեղեցիկ խոսքի 

կառուցմանը: Դա արվում է հետադարձ կապի միջոցով, որտեղ բացահայտվում է 

նրանց ուժեղ և թույլ կողմերը: 

3-րդ դասի ընթացքում աշակերտները ինձ հետ մասնակցում են իրենց ուղղելու, 

շտկելու թերացումներին: 

Աշակերտները նշում էին այն բոլոր տեղեկատվական միջոցները, որոնցով աշխատել 

էին: Թույլ ընկերներին օգնելուց հետո և սեփական սխալները ուղղելուց հետո նրանք 

հիմանվորում են փոխադարձ գնահատականները և ինքնագնահատականը: 

4-րդ դասի ժամանակ բացահայտվում է աշակերտների բոլոր թույլ և ուժեղ կողմերը, 

որի արդյունքում մենք տեսնում ենք ձևավորող գնահատման նպատակը: 

6-րդ դասարանում սովորում են 15 աշակերտներ: Բոլոր 15 աշակերտները ներկա են 

եղել հետազոտական աշխատանքիս ընթացքին: Նրանք իմ օգնությամբ կատարեցին 

հետաքրքիր և բովանդակալից աշխատանքներ` թևավոր խոսքեր, շարադրություն, 

գրեցին թեստեր, բանավոր հարցումներ և տնային աշխատանքներ: 

15 աշակերտներց 10-ը կարողացավ դրսևորել բարձր արդյունք, որից 1-ը թույլ մոտի-

վացիայով աշակերտ էր, իսկ 4-ը ցածր արդյուքներ դրսևորեցին: Հետազոտական 

աշխատանքի ընթացքիս համար շնորհակալ եմ նաև իմ գործընկերներին, ովքեր 

կազմակերպեցին դասալսումներ և գնահատեցին իմ կատարած աշխատանքը: 

ԱՄՓՈՓՈՒՄ 

 

Առաջին հայացքից կարող է թվալ, թե ձևավորող գնահատման կիրառումը 

ուսումնասիրությունը բարելավելու նպատակով չափազանց աշխատատար է և 

արդյունքներն անմիջապես հնարավոր չէ գնահատել, սակայն փորձը ցույց է տալիս, 

որ հայտորոշման և շտկման ամենօրյա հետևողական աշխատանքները կիրառելու 

դեպքում աշակերտները ձեռք են բերում աշխարհաճանաչողական հմտություններ և 

դասավանդման օբյեկտից վերափոխվում են ուսւոմնասիրության սուբյեկտի` ձեռք 

բերելով աջակցող դերակատարում: 

Ըստ իս` Ձևավորող գնահատականը ունի հատուկ նպատակ. 

1. Որոշել աշակերտների թույլ կողմերը, որպեսզի դրանք վերացվեն և 

ուսումնասիրության հետագա ընթացքը ավելի նպատակային և հետաքրքիր 

լինի:Վերջիններս կկարողանան կատարել ինքնագնահատում և փոխադարձ 

գնահատում, կճանաչեն իրենց և թիմի մյուս անդամների 

հնարավորությունները, հմտություններն ու գիտելիքները: 

 

2. Ստուգել աշակերտի կողմից ժամանակի որոշակի հատվածում կոնկրետ 

նյութի յուրացման աստիճանը և բարելավել ուսուցումը: 

 

3. Ձևավորվող գնահատականի միջոցով  աշակերտներն ավելի կոգևորվեն, 

կակտիվանան, կսկսեն ավելի ոգևորված ուսումնասիրել նյութն ու ամբողջովին 

կներգրավվեն դասապրոցեսին: 

 

 

4. Իմ կարծիքով դրական, ոգևորող վերաբերմունքից խմբերի ներսում կձևավորվի 

մտերմիկ մթնոլորտ, աշակերտներն ավելի սիրով կընկալեն նյութը և 

կսովորեցնեն խմբի մյուս անդամներին`ապահովելով նյութի բազմակողմանի 

ուսումնասիրություն, դրական, բարձր տրամադրություն, որն էլ պատճառ 

կդառնա դասի` ավելի հետաքրքիր և նպատակային անցկացմանը: 

 

Ավարտելով հետազոտական աշխատանքս` ես եկա այն եզրակացության, որ 

ցանկացած աշխատանքում պետք է որդեգրել ձևավորող մոտեցում,  հայտորոշել 

դժվարությունները և բարելավման հմտությունները` պահանջելով, որ սովորողը 

աշխատի դրանց վրա, իսկ հետո արձագանքի յուրաքանչյուր տեսակի 

բարելավումը: 

 Փորձս ցույց տվեց, որ  աշակերտները բավականին  անաչառ են 

ինքնագնահատման և փոխադարձ գնահատման ժամանակ, համեմատաբար 

ավելի ակտիվ են, անկաշկանդ, դրսևորում են վերլուծական մտածողություն, 

մոտիվացիան ուղղված է ոչ թե միավորին, այլ գիտելիքի ձեռքբերմանը: 

Վերջում հավելեմ, որ իմ հետազոտական աշխատանքի գիտական 

հավաստիության աստիճանը չի կարող շատ բարձր լինել, քանի որ կատարվել է 

շատ կարճ ժամանակահատվածում: Կարծում եմ, որ ուսումնասիրությունս պիտի 

շարունակեմ` ավելի հավաստի փաստեր ունենալու և կրթության ոլորտում իմ 

հմտություններն ու կարողությունները զարգացնելու ուղղությամբ: 

